
Ariketa

Baldintzen kataia

Landuko dittugunak:

Eukiko baneu ≠ Eukiko baneban
                                               Jango neuke ≠ Jango neban
Ikasmaillak: HH, LH eta DBH

Helburua: BALDINTZA erabiltzia

Taldia: Egokixena, talde osua (zuzenketak egitteko egokixagua da)

Materiala: 

Lekua: Edozein tokittan egitteko modukua.

Azalpena: 

Haur Hezkuntzan egitteko behian agertzen den aldaeria egokixagua izango da; baiña LHn eta DBHn, seguruenez, kataia osatzia interesgarrixagua izango da.

Horretarako, irakasliak jolasa azaltzeko adibide batzuk jarriko dittu eta ondoren, ikasliak banan-banan jarraittuko dabe.

Eurixa egingo baleu
etxian egongo giñake
etxian egongo bagiña
telebisiñua ikusiko giñuke
telebisiñua ikusiko bagiñu
ez giñuzke eskolako ariketak egingo

eskolako ariketak egingo ez bagiñuz
gurasuak hasarretu egingo lirake
gurasuak hasarretuko balira
ez loskueke pagarik emongo

gurasuak pagarik emongo ez baloskue
  .......

Aldaera bat

Irakasliak, banan-banan, galderak egin eta ikasliak banan-banan erantzun. Eta erantzuterakuan beti errepikatuko da baldintzaren lehen zatixa (pertsonia aldatuta) eta baldintzaren ondorixua gaiñeratu.

Idatzizkua landu nahi bada, galdera bakoitzaren ondoren ikasle bakoitzak bururatzen jakon erantzun posible guztiak idatzi eta ondoren danon artian komentau leizke.

Hemen adibide batzuk:

· “Datorren astian zure urtebetetzia balitz, zer erregalu nahiko ziñuke?” 

 “Datorren astian nere urtebetetzia balitz, .............  nahiko neuke”

· “Nora juango ziñake zozketa baten bi egunerako bidaia tokauko balitzazu?”

“Bi egunerako bidaia tokauko balitzat, .......... juan nahiko neuke”

· Zela egingo ziñuke antzerkixan txakurrarena egittia tokauko balitzazu?

Txakurrarena egittia tokatuko balitzat,...

· Zer egingo ziñuke loterixia tokauko balitzazu?

Loterixia tokauko balitzat,....

· Zer egingo ziñuke eskolako zuzendarixa baziña?

Eskolako zuzendarixa banitz ...

Oharra: Umeen edadiaren arabera edota urte sasoiaren arabera egokittu egin biharko dira galderak.

